
	Հաստատված է 
ՀՀ կրթության տեսչական մարմնի ղեկավարի
 24.11.2025 թ. N 9-Լ հրամանով





ՀՐԱՊԱՐԱԿՄԱՆ ԵՆԹԱԿԱ ԴԻՏԱՐԿՄԱՆ ԱՐԴՅՈՒՆՔՆԵՐ 
«4» փետրվարի 2026 թ.


	Դիտարկված ուսումնական հաստատության անվանումը, գտնվելու վայրը
	«Երևանի Մ․ Խորենացու անվան № 143 հիմնական դպրոց» ՊՈԱԿ (այսուհետ՝ դպրոց)
Ք. Երևան, Նոր Նորքի 3-րդ զանգված, Բաղյան փող., 5 շենք

	Դիտարկման առարկան
	Ղեկավարվելով «Կրթության բնագավառի տեսչական վերահսկողության մասին» օրենքի 9-րդ հոդվածով, «Տեսչական մարմինների մասին» օրենքի 8-րդ հոդվածի 5-րդ մասի 6-րդ կետով և հիմք ընդունելով Հայաստանի Հանրապետության կրթության տեսչական մարմնի (այսուհետ` տեսչական մարմին) ղեկավարի 2026 թվականի հունվարի 20-ի N 10-Ա հրամանը, «Երևանի Մ․ Խորենացու անվան № 143 հիմնական դպրոց» ՊՈԱԿ-ում  իրականացվել է դիտարկում՝ հատկացված նոր գույքի (մարզական գույք, լաբորատոր և համակարգչային տեխնիկա) պատշաճ ձևով օգտագործման հարցը պարզելու նպատակով։
Դիտարկման ընթացքում տեսազննվել է դպրոցի համապատասխան գույքը՝ դրանց կիրառված լինելը կամ չլինելը հնարավորինս բացահայտելու նպատակով, ինչպես նաև անցկացվել են լսումներ վարչական և մանկավարժական աշխատողների հետ և կազմվել արձանագրություններ։
[bookmark: _Hlk220925443]Դիտարկումներն իրականացվել են դպրոցի 8-րդ և 9-րդ դասարաններում՝ «Ֆիզկուլտուրա» և «ԹԳՀԳ» առարկաներին առնչվող համապատասխան գույքի կիրառման վերաբերյալ։
Հարցաթերթիկներ են լրացվել դպրոցի 8-րդ և 9-րդ դասարանների սովորողների (նշված դասարանների սովորողների 35 %-ի) կողմից՝ վերոնշյալ առարկաներին առնչվող համապատասխան գույքի կիրառման վերաբերյալ:


	Հրապարակման ենթակա դիտարկման արդյունքները  

	Դպրոցը 2023 թվականի ապրիլ ամսին ստացել է մարզական պտտաձող, որը դեռևս չի օգտագործվել։
Խախտվել են՝ 
«Հանրակրթության մասին» օրենքի 20-րդ հոդվածի 2-րդ մասի 3-րդ կետի՝ «Սովորողն իրավունք ունի․․․ անվճար օգտվելու ուսումնական հաստատության ուսումնանյութական բազայից.» պահանջը։
Հայաստանի Հանրապետության կառավարության 2023 թվականի փետրվարի 16-ի «Հանրակրթական ուսումնական հաստատության և տարածքային մանկավարժահոգեբանական աջակցության կենտրոնի մանկավարժական և վարչատնտեսական աշխատողների պաշտոնների անվանացանկը, դրանց նկարագիրը սահմանելու մասին» № 216-Ն որոշման N 3 հավելվածի «Հայաստանի Հանրապետության հիմնական ծրագրեր իրականացնող (վարչատնտեսական կառավարման համակարգի չանցած) հանրակրթական ուսումնական հաստատության մանկավարժական աշխատողների պաշտոնների նկարագրեր» բաժնի 1-ին գլխի 1-ին կետի 18-րդ ենթակետի՝ «Դպրոցի տնօրենը․․․ուսումնական պլանին համապատասխան՝ ապահովում է … կրթական գործընթացի կազմակերպումը և կրում է պատասխանատվություն կրթության որակի և բովանդակության համար.» պահանջը։

Դիտարկման արդյունքում տեսչական մարմնի ղեկավարը դպրոցի տնօրենին տվել է կարգադրագիր (հանձնարարական)՝ բացահայտված խախտումը վերացնելու վերաբերյալ՝ սահմանելով դրա կատարման ժամկետներ։


	
	



Ծանոթություն
Դիտարկման արդյունքների մասին տեղեկատվությունը տեղադրվում է ՀՀ կրթության տեսչական մարմնի պաշտոնական կայքում՝ դիտարկման տեղեկանքն օրենքով սահմանված ժամկետում կազմվելուց հետո եռօրյա ժամկետում։

